
ɲininibaara 
bolodalen musow ka 
jԑkabaarajԑkulu kan

Gԑlԑyaw ni nↄgↄyaw sↄrↄko la
Muso minnu bԑ jԑkabaarajԑkuluw la, 
olu bԑ wari hakԑ min sↄrↄ, minnu tԑ 
jԑkulu la olu t'o ɲↄgↄnna sↄrↄ.
ɲininibaara y'a jira ko muso minnu bԑ don 
jԑkuluw la, dan t'olu ka nafa sↄrↄ la u ka 
baaraw la. Jԑkulu musow bԑ fԑn caman 
dilan; u ɲuman fana ka ca. O de la u bԑ 
wariba sↄrↄ o la. Tanzani, muso minnu bԑ 
jԑkulu la, kԑmԑsarada la olu ka sↄrↄ bԑ 
surunya 70 la ka tԑmԑ musow kan, minnu 
tԑ jԑkulu la. Mali ani Ecopi kↄnↄ, olu 
baarakԑla minnu bԑ jԑkuluw la kԑmԑsarada 
la olu bԑ 80 sↄrↄ u ka baaraw nafa la. 
Gԑlԑya dↄw bԑ jԑkabaarajԑkuluw 
musow kan suguw la
Jԑkabaara b'a to dugukolo nafabↄbaaraw 
kԑbaa fitininw ka se ka juru sↄrↄ ani ka 
suguw kunnafoniw sↄrↄ. Baaradegekalan 
ani baarakԑminԑn kuraw b'a to fԑn ɲuman 
sↄrↄta ka caya. Nka masↄrↄbaliya, 
yamaruya sↄrↄbaliya ka taa i mako la dugu 
wԑrԑ la ka segin, ka fara gԑrԑntԑ wԑrԑw 
kan, olu de b'a la ka musow ka sↄrↄ 
sennasumaya. Jԑkuluw b'a dↄn ko nin 
gԑlԑyaw b'u kan; nka u t'u kↄgↄ da u kԑlԑli 
la; u kↄni bԑ musow dԑmԑ olu ka se k'u ka 
baaraw waleyali musakaw sↄrↄ. U fanga 
fana ka dↄgↄ suguw nafa bↄli la.

Se-n-yԑrԑ-kↄrↄ
Jԑkabaarajԑkuluw musow yԑrԑ b'u ka 
bԑnkanw kↄlↄsi baara dↄw la. 
Jamana saba ninnu na, muso minnu bԑ 

jԑkulu la, olu bԑ se k'u ka bԑnkanw ta u 
yԑrԑ ma nↄgↄya la u ka jurutataw kԑcogo 
kan. O yԑrԑɲԑnabↄwale in bԑ hakԑ min na, 
o nafa ka bon, hali n'u bԑ laadalajԑkulu 
dama na. Nka dan sigilen bԑ musow ka 
yԑrԑɲԑnabↄ waleyaw la ka da u ka musoya 
kan. Tanzani, Mali ani Ecopi jamanaw na, 
yamaruya bԑ muso bolo a ka taakasegin kԑ 
a ka baara kԑyↄrↄw la. U sen bԑ du 
musakaw kↄlↄsili la. Mali la 
jԑkabaarajԑkuluw musow yamaruyalen 
don ka du sↄrↄfԑnw dↄ ta ka k'u mako ye, u 
fԑla fana bԑɲini bԑnkanw tali la sigida la 
ani jamana kↄnↄ.

Sannifeere jiidili t'a jira ko musow bԑ se u 
yԑrԑ kↄrↄ ko bԑԑ la
Muso minnu bԑ jԑkabaarajԑkuluw la, olu ka 
sↄrↄ ka ca ka tԑmԑ minnu tԑ jԑkuluw la. O 
muso minnu bԑ jԑkuluw la, olu bԑ se u yԑrԑ 
kↄrↄ kosԑbԑ ka tԑmԑ minnu tԑ jԑkuluw la. Nka 
o se-n-yԑrԑ-kↄrↄ yԑrԑ b'a ta 1 na ka se 3 ma 
dakun 8 minnu kofↄlen don n'u bԑ muso ka 
se-n-yԑrԑ-kↄrↄ jira, olu la (baara kԑcogo lajԑ 
sԑbԑn ɲԑ 2nan na).

Donni jԑkulu la o jↄyↄrↄba tԑ muso ka 
fԑntigiyako la 
Ka don jԑkulu dↄ la, o dama tԑ se ka sin ka 
muso kԑ fԑntigi ye. Nka musow bԑ se ka fԑn 
dↄw tigiya kԑ, walima ka k'a tigi dↄ ye. 
Tanzani jamana na, dugukolo dira muso 
dↄw ma sariya la u ka nakↄsԑnԑyↄrↄko 
kama. Mali fana na musow ye dugukolo  
san ka sisunw turu a kan.

ɲininibaara bolodalen musow ka 
jԑkabaarajԑkulu (ACF) kan o sigira sen 
kan san 2009, ↄkusufamu (Oxfam) fԑ 
ni Fↄndasↄn Bili ԑndi Melinda Geyiti ka 
dԑmԑ ye wariko siratigԑ la. Baara in 
kԑra cogoya saba la. Kunnafoni caman 
farala ɲↄgↄn kan, kun min na 
jԑkabaara bԑ se ka dↄ fara dugukolo 
nafabↄbaa fitininw ka sↄrↄ kan, k'u 
wasa baarakԑminԑnko ni mↄgↄko la ani 
k'u ka se-n-yԑrԑ-kↄrↄ jiidi ka taa a fԑ. 
Baara bolodalen in ye sigikafↄ nↄgↄya 
mↄgↄw ni ɲↄgↄn cԑ fԑԑrԑw ni 
politikikow jiidili la walasa musow ka 
jԑkabaarajԑkuluw ka se ka 
senkↄrↄmadon koɲuman dugukolo 
nafabↄbaaraw sↄrↄfԑnw feeresuguw la. 
Nin sԑbԑn laban in kↄnↄ, an bԑna 
jaabiw ni laɲini kԑrԑnkԑrԑnnenw da 
kԑnԑ kan, minnu sↄrↄla ɲininibaara 
dakun IIInan kↄnↄ, ani kunnafoni minnu 
bↄra mↄgↄw ka sigikafↄw la jamana 
saba jateminԑnenw kↄnↄ, k'olu jԑnsԑn 
an ni ɲↄgↄn cԑ. Fԑsԑfԑsԑli kԑra fԑnw 
hakԑw, ani u ɲԑ ni juguya kunkan, 
baara suguya kelen na jamana kↄnↄ. 
Ecopi ta kԑra diko kan, Tanzani ta kԑra 
nakↄlafԑnko (legemu) kan. Mali ta kԑra 
siko kan. ɲininkali nafamaw sera k'a to 
jaabi kԑrԑnkԑrԑnnenw ka sↄrↄ: 
dugukolo nafabↄbaaraw kԑbaa fitininw 
bԑ nafa sↄrↄ jԑkabaara la cogo di? 
Jԑkulu bԑ musow dԑmԑ cogo di ka 
suguko gԑlԑyaw latԑmԑ? Muso jumԑnw 
ye jԑkabaara kԑbaaw ye? Jↄnninw de 
fana kԑlen bԑ dԑnkԑrԑfԑ ye a la? Dabali 
kolo gԑlԑn jumԑnw tigԑlen don walasa 
ka baaraw kԑbaaw ka nafa sabati?

Ninnu bԑna yiriwali kԑbaaw dԑmԑ u ka 
senkↄrↄmadonfԑԑrԑw jiidili la ka ɲԑsin 
baaraw kԑbaaw ma, ani ka mↄgↄ 
wԑrԑw lasu ka kԑ baara kan.

•	Jaabi kunbabaw musow ka 
jԑkabaarajԑkulu kan 

•	Laɲini minnu bↄra sԑgԑsԑgԑli (ɲinini) la 

•	Fԑԑrԑ kura tigԑlenw yiriwali kԑbaaw fԑ.

Jԑkulu ɲԑnama misali (tamasiyԑn)
Jԑkulu lakodↄnnen ni lakodↄnbali fila 
bԑԑ ɲԑci ka bon
Links between formal and informal groups 
Jԑɲↄgↄnyasira minnu bԑ jԑkulu 
lakodↄnnenw ni lakodↄnbaliw cԑ, o jↄyↄrↄ 
ka bon musow sendonni na 
jԑkabaarajԑkuluw la. Laadalajԑkuluw n'o 
ye jԑkulu lakodↄnbaliw ko ye, olu bԑ 
musow dԑmԑ ka dↄ fara u ka sew kan 
ɲԑmↄgↄyako la ani u ka se ka bilankↄrↄ 
sↄrↄ u yԑrԑ ye. Jԑkulu lakodↄnnenw bԑ u 
makoɲԑfԑnw ni dԑmԑ wԑrԑw sↄrↄ; 
sugufiyԑw fana lasↄrↄli ka nↄgↄ u bolo. 
Jԑkulu lakodↄnbaliw bԑ yԑlԑma dↄↄnin-
dↄↄnin ka kԑ jԑkulu lakodↄnnen fangamaw 
ye. Ka don laadalajԑkulu caman na, o bԑ 
dↄ fara jԑkulu lakodↄnnen ka sↄrↄ kan. 
Jԑkulu fila si kelen nafa tԑna bonya ka 
tԑmԑ dↄ kan musow ma o la. Musow seli u 
yԑrԑ kↄrↄ, o jate bԑ minԑ baarakԑta suguya 
bԑԑ la. Ni muso bԑ jԑkulu caman na, a ka 
nafa bԑ bonya ka taa a fԑ. 
Musow dama jԑkulu la, o nafa ka bon u 
ma ka tԑmԑ n'u ni cԑw jԑlen don
Kasↄrↄ ni musow ni cԑw jԑlen don jԑkulu 
kↄnↄ, o sↄrↄ ka bon mↄgↄko, 
baarakԑminԑnko, jԑɲↄgↄnyasiraw ani 
dugutaa gԑlԑnw sira fԑ. Jԑkulu minnu ye 
musow dama ye, o b'a to o musow ka se 
sↄrↄ ka da u yԑrԑ la kasↄrↄ ka don cԑw ni 
musow jԑtↄnw na. Jԑkulu minnu ye 
musow dama ye, walima jԑkulu minnu 
marabaaw ye musow ye, o ka di musow la; 
o b'a to cԑw kana baara nafa bԑԑ k'u kelen 
ta ye (ni cԑw ka ca jԑkulu fԑn o fԑn na, 
walima u y'a ɲԑmↄgↄw ye, u b'u sago kԑ 

musow la). Jԑkulu marali jԑlenya la ani 
ɲԑmↄgↄya kԑcogo ɲuman, olu bԑ 
damakԑɲԑ sabati cԑ ni muso cԑ ka sↄrↄ kԑ 
bԑԑ ta ye jԑkabaara hukumu kↄnↄ.

Donni jԑkulu kelen dↄrↄn na
Se bԑ muso minnu ye, olu de ka telin 
ka don jԑkuluw la
Muso minnu bԑ jԑkabaarajԑkuluw la, a 
fanba si kↄrↄbayalen don; furumusow 
don setigiduw kↄnↄ; sabula u ka donitata 
ka dↄgↄ du kunko la. U bԑ tↄnbaara 
masↄrↄ, u bԑ se k'u mako ɲԑ jԑkulu 
bolofԑnw n'a ka sↄrↄw la. Nka o tԑ Ecopi. 
Yen, muso furubaliw de ka telin ka don 
jԑkuluw la.
Walasa ka kunnafoni wԑrԑ sↄrↄ dakun 
IIInan jaabiw kan, ↄkusufamu ka 
ɲininibaara lapↄri (laselisԑbԑn) 
telesarase:
http://womenscollectiveaction.com/
Phase+III

(Ka bↄ kinin fԑ ka taa numan fԑ), Matumayini A warimarala, a sekeretԑri an'a peresidan. O jԑkulu in bԑ nakↄsԑnԑ kԑ 
Lusoto dugu kↄnↄ Tanzani jamana na. Juruw: Maritԑn Wↄlisi

U ka fԑn sↄrↄtaw ka ɲi u ka ca

U bԑ wariba sↄrↄ u feereli la

U bԑ se k'u ka jurutataw kԑcogo 
bԑnkanw ta

U bԑ dↄn jagokԑlaw ye, u b'u 
jↄyↄrↄ jira u ka sigida kow la

Nↄgↄya donna sugufiyԑw 
lasↄrↄli la u fԑ (nka u t'u yԑrԑ 
bolo kosԑbԑ).

ka yamaruya sↄrↄ ko bԑԑ la

k'u ka hakԑw sↄrↄ fԑn bԑԑ la

ka sugu to u sago la (u 
ɲԑsinnen bԑ fԑnw sↄrↄli 
(dilanni) de ma kosԑbԑ).

ka baara kԑli masↄrↄ, ani ka 
dↄ bↄ musow kangԑrԑntԑw la 
u ka se ka taakaseginw kԑ u 
fԑrԑ ma suguw la.

Dugukolo nafabↄbaaraw 
kԑbaa fitininw donni 
jԑkabaarajԑkuluw la...

Nka donni jԑkuluw la, o 
dama tԑ se k'a to wajibi 
la musow:

✔
✔

✔

✔

✔

✘
✘
✘

✘

Dugukolo nafabↄbaaraw kԑbaa fitininw jԑkulu la

1
 Bԑn kԑra baara kԑcogo min kan, o ɲԑsinnen don musow ka se-n-yԑrԑ-kↄrↄ jateminԑnenw (seeredenw) kan sԑnԑ (WEA) fԑԑrԑ min tigԑra diɲԑɲininicakԑda 

min ɲԑsinnen bԑ dunkafa sabatili (IFPRI) ma, ani hakilila min ɲԑsinnen bԑ faantanya kԑlԑli ni yiriwali ma ↄkisifↄri (OPHI). A' ye nin lajԑ:
http://www.ophi.org.uk/policy/national-policy/the-women%E2%80%99s-empowerment-in-agriculture-index/ walasa ka kunnafoni wԑrԑ sↄrↄ.

Baara kԑcogo
Fԑsԑfԑsԑli minnu kԑra hakԑw ani ɲԑni 
juguyako la, olu kԑra ɲininibaara dakun 
IIInan kↄnↄ.

ɲԑ ni juguya ɲԑɲinini bolila misali 
kԑrԑnkԑrԑnnenw kan walasa ka "danfara 
ɲumanw" dↄn, ani ka musow ka 
jԑkabaarajԑkulu tan ni naani fԑsԑfԑsԑ kosԑbԑ 
jamana saba ninnu kↄnↄ. Hakԑ fԑsԑfԑsԑli 
bolila musow ka jԑkabaarajԑkulu muso dↄw 
kan. A dↄgↄyalenba ye muso 300 ye; ka 
laban ka muso 600 wԑrԑ sԑgԑsԑgԑ jamana 
kelenna kↄnↄ, walasa muso minnu bԑ 
jԑkuluw kↄnↄ ani minnu tԑ jԑkulu kↄnↄ, 
k'olu ka sↄrↄw ni se-n-yԑrԑ-kↄrↄ hakԑw 
sanga ɲↄgↄn ma baara suguya kelen na. 
Kԑrԑnkԑrԑnnenya la, o sԑgԑsԑgԑli bolila 
musow sen bԑ bԑnkan minnu na se-n-yԑrԑ-
kↄrↄ dakun 8 kelenna na1.

Walasa ka kunnafoni wԑrԑ sↄrↄ ɲininibaara 
kԑcogo kan dakun IIInan na, don nin kↄnↄ:

http://womenscollectiveaction.com/
Phase+III



Laɲini minnu ɲԑsinnen bԑ 
dԑmԑbaaw ma
Ka sinsin fԑn sↄrↄtaw kan, minnu 
ɲuman ka ca; u senkↄrↄbaaraw ani 
baarakԑminԑn minnu ka fisa musow 
ma. Ka musow senkↄrↄmadon baaraw la, 
minnu fԑn ɲuman sↄrↄta ka ca n'o ma siri 
dugukoloko la (misali la jiriw, nↄnↄko 
cakԑda); o ye sinsinyↄrↄ ye 
jԑkabaarajԑkuluw musow bolo, minnu 
ɲԑsinnen bԑ dugukolo nafabↄbaaraw kԑli 
ma. Baarakԑminԑn ɲԑnama sↄrↄli b'a to 
muso minnu bԑ jԑkuluw la, olu ka se ka 
kalan, ka dusu don u kↄnↄ jԑkuluw la ka 
fԑn ɲumanw sↄrↄ (dilan). Fԑnɲumansↄrↄ 
fana dama t'a bↄ; fo jԑkulu ninnu ka se ka 
dԑmԑ sugufiyԑw lasↄrↄli la n'u bolofԑnw ye.
Ka suguw cogoya, sԑnԑ cogoya ani du 
cogoya fԑsԑfԑsԑ. Dԑmԑbaaw ka kan ka cԑ 
ni muso jↄyↄrↄ jate minԑ kosԑbԑ u bolofԑn 
kԑrԑnkԑrԑnnenw sannifeere, 
jԑɲↄgↄnyasiraw suguko la ani baarako la 
ani jԑkabaarajԑkulu bԑ cogo min na tↄw 
cԑla k'o jate minԑ baara kↄnↄ. Sԑnԑ kԑcogo 
min sinsinnen bԑ cԑni muso ka kԑtaw kan, 
ani jԑɲↄgↄnya min b'u cԑ du kↄnↄ, o fana ka 
kan ka sԑgԑsԑgԑ; sabula fԑԑrԑ tigԑlenw na, 
minnu bԑna bԑn jԑkulu minnu ma kosԑbԑ, u 
nↄ bԑ ye olu la. Aɲuman ye dԑmԑ min bԑ 
don musow ka jԑkabaarajԑkulu la, o ka tali 
kԑ fԑԑrԑ tigԑlenw na, minnu bԑ yԑlԑma 
ɲuman don cԑ ni muso cԑ senkↄrↄbaara dↄ 
kↄnↄ. 
Ka musow senkↄrↄmadon suguw la: 
Walasa ka dↄ bↄ farati la, ka se k'u yԑrԑ bԑn 
ni ko caman ye, a ka ɲi jԑkuluw ka ye 
suguw kalama; u kana u jigi da sannikԑla 
kelen pe kan. Se tԑ dugukolo 
nafabↄbaarawkԑbaa minnu ye, sigidaw 
suguw bԑ sↄn ka surunya olu la ka tԑmԑ 
sugubaw kan dugubaw kↄnↄ ani jamana 
kↄkan. Sԑnԑkԑlaw ka lafasalitↄnw walima 
faraɲↄgↄnkanjԑkuluw jↄyↄrↄ ka bon kosԑbԑ 
bolofԑnw farali la ɲↄgↄn kan k'u sannifeere 
ɲԑnabↄ. Dԑmԑbaaw ka kan ka jԑkuluw 
ɲԑmↄgↄw ni jԑkuluw musow ka ɲԑtaa 
fԑԑrԑw ɲԑɲini walasa ka sannifeere fԑԑrԑ 
tigԑlenw jiidi ani ka sannikԑlaw ɲini. 
Ka Janto kԑ jԑkabaarajԑkuluw la, 
minnu lakodↄnnen tԑ: Laadalajԑkuluw 
walima jurudon ni jurusara jԑkuluw ka ca 
faantansigidaw la. Jԑkulu lakodↄnbaliw 
fana ka ca yen. O jԑkulu ninnu bolo bԑ se 
ka don cԑw ni musow jԑ jԑkuluw bolo. 
Dԑmԑbaaw bԑ se ka baarakԑɲↄgↄnya don u 
ni jԑkulu lakodↄnbaliw cԑ walasa k'olu ka 
nafasↄrↄbaaraw yiriwa, walima k'u dԑmԑ u 

ka se ka fԑn kuraw labↄ ka bila suguw la; 
misali la n'o ye k'u dԑmԑ o fԑnw laseli 
taakasegin musakako la. 
Ka jԑ jԑkulu ye walima musow ka 
jԑkabaarajԑkulu ye, fԑn ɲuman sↄrↄli 
la: Sↄrↄ kԑfԑnw laseli u laseyↄrↄw la, 
jԑkabaarajԑkuluw y'o kԑbaa ɲuman ye. 
Baara dↄw fana bԑ yen, olu ka kan ka 
matarafa kosԑbԑ; i n'a fↄ baarakԑtaw farali 
ɲↄgↄn kan, dↄnniyaw falen-falenni ka fara 
kunnafoniw kan; fԑn tiɲԑta hakԑ dↄgↄyali, 
dↄ bↄli musakaw hakԑ la ani faratiw 
tↄpↄtↄli. Kabini dԑmԑni dabali tigԑtↄ, 
dԑmԑbaaw ka kan ka baara bԑԑ kelenna 
fԑn ɲuman sↄrↄtaw jate minԑ, u bԑna se ka 
nafa kԑrԑnkԑrԑnnen min lase jԑkulu 
mↄgↄw ma, musaka hakԑ min bԑna don u 
sↄrↄli dafԑ, u bԑ sↄrↄ waati hakԑ min kↄnↄ, 
k'olu sanga u nafaw ma. 
Ka cԑ ni muso ka kԑtaw jate minԑ 
jԑkulu kↄnↄ: Musow ka ca baara minnu 
na, ani dↄnniyaba t'u la baara minnu na 
jԑkuluw kↄnↄ; kԑrԑnkԑrԑnnenya la cԑw ni 
musow jԑlen don jԑkulu minnu kↄnↄ. 
Musow dama bԑ jԑkulu minnu kↄnↄ, olu 
de ka fisa musow ma. Si hakԑ, furulen don 
walima furubali don, balosↄrↄbaara 
minnu bԑ yen, du doni tabaaw, baara 
masↄrↄko ani taakasegin lasↄrↄli, olu ye 
fԑnw ye, minnu ka kan ka fԑsԑfԑsԑ kosԑbԑ. 
Seba tԑ jԑkulu minnu ye olu de donni ka 
nↄgↄ musow ma. U donni fԑԑrԑ bԑrԑ 
bԑnnen don; o b'a to u kana sin ka mↄgↄ 
gԑn u yԑrԑ la walima ka o gԑnni in kekuya 

ɲininibaara ka laɲiniw

Numan fԑ: Bosena Atunafu, Sԑrito Madԑgi jԑkulu mↄgↄ dↄ ni ngununda koperatifu Meserefiwↄti mↄgↄ dↄ Amuhara 
mara la Ecopi. Tarekԑɲi Garomusa. Kinin fԑ Aramatu Kulubali situlubↄ koperatifu Jigisԑmԑ sekeretԑri Kucala sԑrԑkili 
kↄnↄ Mali la. Juruw: ԑdimↄ Dambԑlԑ

kԑ (misali la kekuyagԑnni dↄ ye 
ladamucogo ye walima dugukolo sↄrↄcogo, 
walima tↄnnadonni kԑcogo); walima ka 
fisamanciya kԑ muso furulenw ni 
furubaliw ni ɲↄgↄn cԑ. 
Ka da yԑlԑ cԑw donni kama: Cԑw 
sendonni musow ka jԑkulu la sannifeere 
siratigԑ la, walima cԑ yeli a 
ɲԑmↄgↄyajↄyↄrↄw la, o ka ɲi. A b'a to cԑw 
ka se ka musow senkↄrↄmadon u ka 
sokↄnↄbaaraw la, ani a b'a to u ka se k'u 
mako ɲԑ dukↄnↄfԑnw na ani ka se ka sigida 
fԑnw lasↄrↄ. A ka ɲi cԑw ka lafaamuya 
jԑkabaarajԑkulu musow ka nafaw la, ani 
k'u sendonni dabaliw tigԑ jԑkuluw kↄnↄ.
Ka sↄn cԑ ni muso bԑԑ ka ɲԑmↄgↄya kԑli 
ma damakԑɲԑ kↄnↄ ani ka se ka ɲԑfↄliw 
kԑ: Dԑmԑbaaw ka kan k'u sinsin musow ka 
ɲԑmↄgↄya jiidili kan; k'o ɲԑmↄgↄya in 
ɲԑtaacogo ɲini musow ni cԑw jԑ jԑkuluw 
kↄnↄ, ani u yԑrԑ dama ka jԑkuluw kↄnↄ. 
ɲԑmↄgↄ ni bonya ka kan. Dԑmԑbaaw 
yiriwaliko la, u ka kan k'u hakili to 
hadamadenyakow la jԑkulu kↄnↄ; ani muso 
ni cԑ, min b'a sinsin a ka hↄrↄnya n'a ka 
maabaya kan dugu kↄnↄ, ka jamafԑn k'a 
kelen ta ye; k'o faratiw dↄn k'un kunbԑn. 
Ka musow ka jԑkabaarajԑkulu mԑԑnni si 
la kuntaala jan sabati: Dԑmԑbaaw ka kan 
ka jԑkabaarajԑkuluw musow dԑmԑ u ka se 
ka kungo ni jiriw ani wari lasↄrↄ waati 
kuntaala jan kↄnↄ, walasa u ka se k'u 
makow ɲԑnabↄ sugufiyԑ caman na. O b'a to 
u ka sԑgԑn kana kԑ fu ye u bolo.



Dԑmԑbaaw yiriwaliko la, olu bԑ fԑԑrԑ 
nafama dↄw tigԑ, minnu b'a to musow ka 
se ka don jԑkuluw la, ani min b'a to dↄ bԑ 
se ka fara u ka sↄrↄ kan n'u bԑ jԑkuluw 
kↄnↄ. Jukↄrↄlan na, an bԑ ka dԑmԑni misali 
damadↄ kofↄ Ecopi, Mali la ani Tanzani, 
minnu nafa yera kosԑbԑ musow kan k'a 
sababu kԑ jԑkabaaraw ye suguw kↄnↄ. 

Yԑlԑma donni sariyaw la walasa ka 
tↄnden hakԑ caya:

Koperatifuko sariyaw Amuhara dugu dↄw 
la Ecopi, o bԑ furucԑ dↄw n'u musow donni 
nↄgↄya jԑkulu

kelen na. O ka fisa ni du mↄgↄ kelen pe 
donni ye. O Yԑlԑmani min kԑra ka fara 
dԑmԑ wԑrԑw kan, olu ye muso hakԑ caya 
jԑkulu lakodↄnnenw kↄnↄ ani ka hakili 
ɲuman di mↄgↄw ma muso jↄyↄrↄ kan 
ngununda la.

Yamaruya ka sↄrↄ k'i mako ɲԑ ni 
sigidalafԑnw ye:

Don kԑlen kominiɲԑmↄgↄw kan k'u 
lafaamuya, muso minnu bԑ situlufeere kԑ 
Mali kↄnↄ, olu ye yamaruya sↄrↄ k'u mako 

ɲԑ ni sigidalafԑnw ye walasa u ka se k'u 
senkↄrↄbaaraw kԑ. Kominiɲԑmↄgↄw ye 
dugukolo taari 2 fo 3 di musow ma u ka 
sisunw turu yen; cԑw fana bԑ sisunw turu 
u ka forow kↄnↄ. 
Jԑɲↄgↄnyasira donni jԑkuluw ni 
fԑnɲumanɲininaw cԑ 
Tanzani Usanbara Lisi Turasiti donnen 
faraɲↄgↄnkanjԑkulu la, o sera k'a to ale ka 
sugu yↄrↄ janw lasↄrↄ, mↄgↄw mako bԑ fԑn 
ɲuman na yↄrↄ minnu na. O hukumu kↄnↄ, 
u ye nakↄlafԑn suguya caman sԑnԑni 
daminԑ walasa u na se k'olu 
nakↄlafԑnmako bԑԑ dakԑɲԑ. Ka bԑnkan 
nafama sↄrↄ u bolofԑnw sanniko la 
mangasabatigiw fԑ dugubaw kↄnↄ; ka tigԑ 
a kan ko muso minnu bԑ jԑkulu kↄnↄ u ka 
wariw bԑ ka sara u ye a ɲԑma, u bԑ ka 
kalan sannifeere kԑcogo ɲuman na, ani ka 
da a la k'o waleyaw kԑcogo bԑ mↄgↄ jigi fa.  
Walasa ka kunnafoni wԑrԑ sↄrↄ nin ko kan 
ani fԑԑrԑ wԑrԑw kan, misali minnu tara 
jamanaw kↄnↄ olu telesarase yan: 
http://womenscollectiveaction.com/
Case+Studies

San 2012 sԑtanburukalo n'a ↄkutↄburukalo 
kↄnↄ, ↄkusufamu n'a baarakԑɲↄgↄnw ye 
seminԑri caman kԑ jamana kelen-kelen 
kↄnↄ. ɲininikԑlaw y'u ka jaabi kun fↄlↄ 
sↄrↄlenw dajira dԑmԑbaa bԑԑ la; 
kԑrԑnkԑrԑnnenya la 
gↄfԑrԑnamanbaarakԑlaw. Musow fana y'u 
ka dↄnniya sↄrↄlenw falen-falen u ni ɲↄgↄn 
cԑ u ka jԑkabaarajԑkuluw cogoyaw kan. 
Baara bolodalen mↄgↄw ye kↄmasegincogo 
ɲini ɲininiw jaabiw la, hakilila minnu fↄra 
ani laɲini minnu dajirala, olu ka se ka 
sԑbԑkↄrↄ fԑsԑfԑsԑ kokura. Seminԑrikԑlaw ye 
hakili falen-falen kԑ, cogoya min na u bԑna 
se ka yԑlԑma don fԑԑrԑw ni politikiw la don 
nataw la. Baaraw kԑra marayↄrↄw la 
Tanzani ni Ecopi. O jamanaw ye 
kunnafoni sↄrↄlenw falen-falen u ni ɲↄgↄn 
cԑ, ka jaabi kↄmasegintaw labԑn ka ɲԑsin u 
laseyↄrↄw ma marayↄrↄ minnu kↄnↄ 
ɲininibaaraw kԑra. Mↄgↄ 200 ni kↄ jԑkulu 
90 kↄnↄ, olu yera seminԑriw la.
Walasa ka kunnafoni wԑrԑ sↄrↄ jamanaw 
kↄnↄ seminԑriw kan, nin lajԑ: 
http://womenscollectiveaction.com/
National+Seminars 

ɲininibaara bolodalen musow ka jԑkabaarajԑkulu kan Februye kalo san 2013

Fԑԑrԑ kura minnu b'a to dↄ ka fara 
baarakԑlaw ka sↄrↄ kan:

Baara (seminԑri) 
minnu kԑra marayↄrↄw 
la Mali ni Ecopi ani 
Tanzani jamanaw na :

Walasa ka kunnafoni sↄrↄ o baara bolodalen kan, nin lajԑ:
www.womenscollectiveaction.com
A mↄgↄw bԑ dↄn n'i y'o telesarase: ↄkusufamu ka ɲininibaara lapↄri jaabiw ni laɲiniw kan, 
misali minnu tara jamanaw kↄnↄ; kunnafoni nafama dajiralenw; seminԑriw jaw n'u kumakan 
talenw k'u bila siti kan; ka baara bolodalen kↄnↄko mabԑn ka kԑɲԑ ni dakun Ilↄ ni IInan ye.
Lasↄrↄcogo: Taliya Kidԑri: tkidder@oxfam.org.uk Telefμni: +44 (0) 1865 473 727

Bamakↄ seminԑri Mali kↄnↄ

Laɲiniw ka ɲԑsin politikiw ma
Ka yԑlԑma don jamanaw politiki la 
walasa jԑkabaarajԑkuluw musow ka se 
ka senkↄrↄmadon a ɲԑma. Sariya minnu 
bԑ koperatifu ani tↄnw sigili yamaruya ani 
k'u tↄnↄw kԑcogo dantigԑ, olu bԑ mↄgↄ 
sinsinnan bↄ ka jԑkabaarajԑkuluw 
senkↄrↄmadon. Tↄn min ye laadalajԑkulu 
ye, o ka kan ka don sariya kↄnↄ a ka 
lakodↄn jamana kↄnↄ ani sigida la yiriwali 
kԑbaaw fԑ. Ni danfara bԑ cԑ ni muso 
doncogo cԑ jagokԑjԑkulu lakodↄnnenw na, 
gↄfԑrԑnaman ka cakԑda minnu b'u kunkow 
ɲԑnabↄ, olu ka kan ka fԑԑrԑ sↄrↄ o la. 
Dabaliw fana ka kan ka tigԑ ka jԑkulu 
lakodↄnbaliw lakana, musow ka ca minnu 
kↄnↄ; ani ka jԑkulu lakodↄnnenw ni 
lakodↄnbaliw ka bolodiɲↄgↄnma jiidi. 
Faamaw ka kan k'a ɲԑɲini fana ka jԑkuluw 
senkↄrↄmadon, minnu bԑ se k'u yԑrԑ 
damakԑɲԑ ni ko caman ye, ka 
lakodↄnnisԑbԑn sↄrↄcogo n'a musaka 
nↄgↄya u ma. 
Ka baaraw tↄpↄtↄli ni dↄnniyaw 

sↄrↄcogo sabati sigida la: Kunnafoni 
dicogo jԑkuluw kↄnↄ ani dԑmԑ min bԑ don 
kunnafoniko la mↄgↄw fԑ, o nafa ka bon 
jԑkabaarako sigili la sen kan, ka baara 
suguya kelen kԑko fila bali. Faama minnu 
bԑ faaba kↄnↄ, jԑkabaara cakԑda minnu bԑ 
sigidaw la, biro minnu ɲԑsinnen bԑ cԑ ni 
muso damakԑɲԑni waleyaw ma, olu jↄyↄrↄ 
ka bon kosԑbԑ jԑkabaarajԑkuluw musow ka 
kԑtaw an'u ka sew jiidili la. 
Politiki walangatalenba minnu 
ɲԑsinnen bԑ wulakↄnↄmusow sendonni 
an'u ka se-n-yԑrԑ-kↄrↄ ma k'olu kiimԑ. 
Dԑmԑ minnu ɲԑsinnen bԑ yԑlԑma donni ma 
politiki la o ka kan ka sinsin jogo kolonw 
bilali, ani hakilila kↄrↄw bilali kan. Danfara 
min bԑ cԑ ni muso cԑ fԑnw tigiya la k'o jↄↄsi 
ka bↄ yen. Misali la ka musow fana kԑ 
dugukolotigiw ye i n'a fↄ cԑw cogo; k'o 
tigiya in lakodↄn u ye ni sԑbԑn nafamaw 
ye; a kԑra muso kelen don walima tↄndenw 
don. Fԑnw tigiya ani dutigiya dili cԑ kelen 
ma, ka yԑlԑma don o sariya in na, muso 
fana ka se ka dutigiya kԑ.


